
〈衛公廟。在縣西北半里。藤縣。古藤志三皇廟。在文廟西。　文廟。在藤縣登俊坊。南去還淳門半里〉

〈許。僻在城隅。横截平岡。前後逼側。似非妥聖靈。崇禮教之所。况廟宇日乆。風雨震凌。木植朽腐。修廢起弊。不可得。乃相新址於南山。地勢寬平。氣象〉

〈清朗。諸峯拱揖。二水回環。與舊址隻絶。將改圖焉。古藤志城隍廟。在藤縣三元坊。即舊鐔津縣治。舊廟在澄清街口今廢。　東嶽廟。在藤縣城南還〉

〈淳門外。　雷廟。在南山。　伏波廟。在藤縣興仁門外。世傳以爲馬援征南過此。故祠焉。　五顯廟。在由義門内。〉

〈容縣。容州郡志三皇廟。在州西儒東。　文廟。在州城外西南街。　城隍廟。在城内西街。　東嶽廟。在西城外三皇廟東。〉

〈懷集縣。昭潭志三皇廟。在縣東。　城隍廟。在縣東。鬱林州鬱林志三皇廟。在州城之東。城隍廟。在州城之南。〉

〈慱白縣。鬱林志三皇廟。在縣城東。城隍廟。在縣城東。伏波廟。在縣之南四十里。乃漢時將軍馬援之廟也。〉

〈興業縣。鬱林志城隍廟。在縣城之東北。岑溪縣。古藤志眞武殿。在縣治北。〉

〈藤縣。古藤志真武殿。在登俊坊。寺觀〉

〈本府。蒼梧志開皇寺。在子城東一百步。唐天授元年置。初名重輪寺。開元二十六年改今額。　報恩光孝禪寺。在子城東二里。初名慈福寺。宋崇寧〉

〈二年改賜崇寧萬壽禪寺。政和元年。改天寧萬壽禪寺。俊元改今額。　羅漢寺。在子城東一百八十步。宋紹興十九年知州任通直。移就氷井舊基〉

〈創造。今在城東二里。元一統志在州東北有雙龍洞。碑云。水泉之側有洞。其上有庵。庵前雙松干霄。有飛騰夭矯之勢。蒼梧志慶林寺。在州北二里。〉

〈金石寺。在州東四里。吳時有道人牽牛渡江。因語舟人曰。舡内牛糞。聊以爲酬。舟人視之皆金也。道人併牛藏隱石下。因名金石。後有僧玄覺。置〉

〈寺於其地。元一統志在合石山。蒼梧志寳興寺。在子城東北二里。唐神龍元年置。初名大唐中興寺。補闕張景佚上疏馟唐運承周。非謂中興。請除〉

〈中興之字。眞以大唐龍興爲號。上納之。詔天下寺。皆改龍興寺。宋宜和四年。改今額已廢。　慶雲寺。在子城東北三里。　清善寺。在子城東北一里。〉


〈僞漢改爲資慶寺。今廢。　双峯寺。在州西七十里。宋祥符四年改今額崇慶寺。崇化寺。在州西南二十七里。唐城德四年融州刺史李習建。初名〉

